REPUBLIKA E KOSOVES - PEIYBJIMKA KOCOBO - REPUBLIC OF KOSOVO

Prishtiné, mé 14 tetor 2021
Nr. ref.:RK 1866/21

AKTVENDIM PER PAPRANUESHMERI

né
rastin nr. KIg9/20
Parashtrues

Tatjana Stefanovi¢

Vlerésim i kushtetutshmeérisé sé Aktgjykimit té Kolegjit té Apelit té
Dhomeés sé Posacme té Gjykatés Supreme té Kosovés pér céshtjet né
lidhje me Agjenciné Kosovare té Privatizimit AC-I-16-0150 té 21 shkurtit
2020

GJYKATA KUSHTETUESE E REPUBLIKI:S SE KOSOVES

e pérbéré nga:

Gresa Caka-Nimani, kryetare
Bajram Ljatifi, zévendéskryetar
Selvete Gérxhaliu-Krasniqi, gjyqtare
Safet Hoxha, gjyqtar

Radomir Laban, gjyqtar

Remzije Istrefi-Peci, gjyqtare dhe
Nexhmi Rexhepi, gjyqtar.

Parashtruesi i kérkesés

1 Kérkesa éshté dorézuar nga Tatjana Stefanovi¢ me vendbanim né komunén e
Mitrovicés (né tekstin e métejmeé: parashtruesja e kérkesés).



Vendimi i kontestuar

2.

Parashtruesja e kérkesés konteston kushtetutshmériné e Aktgjykimit té
Kolegjit té€ Apelit t€é Dhomés sé€ Posagme té Gjykatés Supreme té Kosovés pér
céshtjet né lidhje me Agjenciné Kosovare té Privatizimit (né tekstin e métejmeé:
Kolegji i Apelit) [AC-I-16-0150] té 21 shkurtit 2020 né lidhje me Aktgjykimin e
Kolegjit té Specializuar t€ Dhomeés s€ Posagme té Gjykatés Supreme té Kosovés
pér céshtjet né lidhje me Agjenciné Kosovare té Privatizimit (n€ tekstin e
métejmeé: Kolegji i Specializuar) [SCL-11-0039] t€ 9 gershorit 2016.

Objekti i ¢céshtjes

3.

Objekt i céshtjes €shté vlerésimi i kushtetutshmeérisé sé aktgjykimit té
kontestuar pérmes té cilit pretendohet se parashtrueses sé€ kérkesés i jané
shkelur té drejtat dhe lirit€ themelore t€ garantuara me nenet 24 [Barazia para
Ligjit], 31 [E Drejta pér Gjykim té Drejté dhe t€ Paanshém], 32 [E Drejta pér
Mjete Juridike] dhe 46 [Mbrojtja e Pronés] té Kushtetutés sé Republikés sé
Kosovés (né tekstin e métejmé: Kushtetuta) dhe nenin 6 (E drejta pér njé
proces té rregullt) té Konventés Evropiane pér té Drejta té Njeriut (né tekstin e
métejmé: KEDNJ) dhe nenin 1 (Mbrojtja e pronés) té Protokollit nr. 1 té
KEDNJ-s€.

Baza juridike

4.

Kérkesa bazohet né paragrafét 1 dhe 7 té nenit 113 [Juridiksioni dhe Palét e
Autorizuara] té Kushtetutés, nenet 22 [Procedimi i kérkesés] dhe 47 [Kérkesa
individuale] té€ Ligjit pér Gjykatén Kushtetuese t€ Republikés sé Kosovés, nr.
03/L-121 (né tekstin e métejmé: Ligji) dhe rregullit 32 [Parashtrimi i kérkesave
dhe pérgjigjeve] té€ Rregullores sé punés sé€ Gjykatés Kushtetuese té Republikés
s€ Kosovés (né€ tekstin e métejmé: Rregullorja e punés).

Procedura né Gjykatén Kushtetuese

5.

M€ 19 gershor 2020, parashtruesja e dorézoi kérkesén pérmes postés né
Gjykatén Kushtetuese té Republikés sé Kosovés (né tekstin e métejmeé:
Gjykata).

MEé 2 korrik 2020, Kryetarja e Gjykatés caktoi gjyqtaren Gresa Caka-Nimani
Gjyqtare raportuese, dhe Kolegjin shqyrtues té€ pérbéré nga gjyqtarét: Bajram
Ljatifi (kryesues), Safet Hoxha dhe Radomir Laban (anétar€).

Mé 7 korrik 2020, Gjykata njoftoi parashtruesen e kérkesés dhe Dhomén e
Posagme té Gjykatés Supreme té Kosovés pér ¢éshtjet né€ lidhje me Agjenciné
Kosovare té Privatizimit (né€ tekstin e métejmé: DHPGJS), pér regjistrimin e
kérkesés.

ME€ 17 maj 2021, bazuar né paragrafin 5 té nenit 114 [Pérbérja dhe Mandati i
Gjykatés Kushtetuese] té Kushtetutés dhe Rregullit 12 (Zgjedhja e Kryetarit dhe
e Zévendéskryetarit) té Rregullores sé punés, Gjyqtarja Gresa Caka-Nimani u
zgjodh Kryetare e Gjykatés Kushtetuese. Bazuar né paragrafin 4 té Rregullit 12



10.

11.

12,

té Rregullores s€ punés dhe Vendimit t€ Gjykatés nr. KK-SP 71-2/21, u
pércaktua qgé gjyqtarja Gresa Caka-Nimani, detyrén e Kryetares sé Gjykatés e
merr pas pérfundimit té mandatit t€ Kryetares aktuale té Gjykatés Arta Rama-
Hajrizi, m€ 25 qgershor 2021.

ME 31 maj 2021, Kryetarja e Gjykatés, Arta Rama-Hajrizi, me Vendimin nr. KK
160/21 pércaktoi qé gjyqtarja Gresa Caka-Nimani té emérohej kryesuese né
Kolegjet shqyrtuese né rastet kur ajo ishte eméruar anétare e Kolegjit, pérfshiré
rastin aktual.

Mé 8 gershor 2021, Kryetarja e Gjykatés, Arta Rama-Hajrizi, me vendimin nr.
KIgg/21, caktoi gjyqtarin Safet Hoxha Gjyqtar raportues né vend té gjyqtares
Gresa Caka-Nimani.

MEé 25 qgershor 2021, bazuar né€ paragrafin 4 t€ Rregullit 12 té€ Rregullores sé
punés dhe Vendimit t€ Gjykatés nr. KK-SP 71-2/21, gjyqtarja Gresa Caka-
Nimani mori detyrén e Kryetares sé Gjykatés, ndérsa bazuar né pikén 1.1 té
paragrafit 1 té€ nenit 8 (Pérfundimi i mandatit) té Ligjit, Kryetarja Arta Rama-
Hajrizi pérfundoi mandatin e Kryetares dhe té€ gjyqtares sé Gjykatés
Kushtetuese.

Mé 8 shtator 2021, Kolegji shqyrtues e shqyrtoi raportin e Gjyqtarit raportues
dhe njézéri i propozoi Gjykatés papranueshmeériné e kérkeseés.

Pérmbledhja e fakteve

13.

14.

15.

16.

Mé 23 korrik 2010, né bazé té shkresave té 1€ndés, filloi procesi i privatizimit té
Ndérmarrjes Shogérore Auto Moto Mustafa Bakia nga Gjakova (né tekstin e
métejmé: NSH “Auto Moto”) dhe e cila u vendos nén administrimin e Agjencisé
Kosovare té€ Privatizimit (né tekstin e métejmé: AKP). Bazuar né té njéjtat
shkresa té léndés, parashtruesja e kérkesés né vitin 1994 kishte themeluar
marrédhénie pune me NSH “Auto Moto”, né té cilén, sipas pretendimeve t€ saj,
ajo punoi deri né gershor 1999.

Mé 31 dhjetor 2010, AKP-ja filloi procedurén e likuidimit t€ NSH “Auto Moto”.

Mé 21 mars 2011, parashtruesja e kérkesés parashtroi né Komisionin pér
likuidimin e ndérmarrjes shogérore t€ lartpérmendur (né tekstin e métejmé:
Komisioni pér Likuidimin e NSH-s€), kérkesé pér, (i) njé pjesé prej 20% (njézet
pér qind) té té ardhurave té privatizimit; (ii) pagesén e aksioneve t&€ NSH-sé
dhe (iii) pagesén e pagave t€ papaguara pér periudhén nga fillimi deri né fund
té procesit t€ likuidimit té€ ndérmarrjes shogérore.

Mé 19 maj 2011, Komisioni pér Likuidim me vendimin [Pej183-0017, 0025,
0026, 0027], (i) shpalli veten jokompetent lidhur me kompensimin prej 20%
(njézet pér qind) té privatizimit t€ ndérmarrjes shogérore me arsyetimin gg,
“nuk éshté organ kompetent qgé té merret me 20%, me kérkesa té tilla merret
Departamenti pér 20% né Prishtiné®, (ii) refuzoi kérkesén pér pagesén e
aksioneve t€é NSH-sé me arsyetimin qé “NSH Auto Moto Start, nuk éshté
Shogéri aksionare por ndérmarrje shogérore” dhe (iii) refuzoi kérkesén e



17.

18.

19.

20.

21.

parashtrueses pér pagesén e pagave duke u thirrur né nenin 608 té Ligjit té
punés sé bashkuar té vitit 1976 (né tekstin e métejmé: Ligji vjetér i Punés),
sipas té cilit “e drejta pér té kérkuar pagesén e té ardhurave personale dhe té
drejtave tjera té punésimit skadon pas 3 viteve, né pérputhje me parimet e
parashkrimit*.

Procedura pérkitazi me té drejtén né 20% (njézet pér qind) té
privatizimit té€ NSH Auto Moto Start

Mé 30 gershor 2012, AKP-ja publikoi listén pérfundimtare t€ punétoréve me té
drejté kompensimi prej 20% (njézet pér qind) nga té ardhurat e privatizimit té
NSH-sé “Auto Moto”, né té cilin nuk ishte pérfshiré parashtruesja e kérkesés.

Mé 16 korrik 2012, parashtruesja e kérkesés kontestoi listén pérfundimtare,
duke parashtruar padi né DHPGJS, duke pretenduar t€ drejtén e kompensimit
prej 20% (njézet pér qind) té té ardhurave nga privatizimi i NSH Auto Moto
Start, me kérkesé qé emri i saj t€ pérfshihet né listén pérfundimtare.

Mé 31 mars 2014, Kolegji i Specializuar me Aktgjykimin [C-11-12-0029-C-
0003], aprovoi padiné e parashtrueses sé kérkesés pér sa i pérket t€ drejtés pér
20% té privatizimit t€ NSH-sé€, si té€ bazuar, dhe urdhéroi pérfshirjen e emrit té
parashtrueses sé€ kérkesés né listén pérfundimtare t€ punétoréve me té drejté
kompensimi prej 20% nga privatizimi i NSH-sé “Auto Moto”.

Mé 16 maj 2014, kundér aktgjykimit té lartpérmendur té Kolegjit té
Specializuar, AKP-ja dhe té njé grupi té ish-punonjésve t€ NSH Auto Moto
Start parashtruan padi né Kolegjin e Apelit t¢ DHPGJS-s€, duke kontestuar té
drejtén e njé numri t€ punétoréve, duke pérfshiré veté parashtruesen e
kérkesés, né 20% t€ privatizimit té NSH-s€ sé€ pérmendur.

Mé 26 mars 2015, me Akigjykimin [AC-I-14-0165-A0001], Kolegji i Apelit
refuzoi ankesén e AKP-sé dhe njé grupi té ish-punonjésve t€ NSH Auto Moto
Start si té pabazuar dhe vértetoi Aktgjykimin e lartpérmendur té Kolegjit té
Specializuar, duke deklaruar, ndér té tjera, se (i) Eshté e pagéndrueshme gjetja
e AKP-s€ se asnjé prej ankuesve té pérfshiré né pikén Il t€ Aktgjykimit té
ankimuar nuk paragqiti fakte relevante, né bazé té sé cilave do té mund té
provohej se nuk jané té barabarté dhe né bazé té cilave do t€ mund t€ jepej
arsyetimi pér diskriminimin e drejtpérdrejté ose té térthorté né pajtim me
nenin 8.1 té Ligjit kundér Diskriminimit, dhe qé pér kété arsye ankuesi nuk
paraqiti kundér-argumente né lidhje me diskriminimin; dhe (ii) Sa i pérket
vérejtjeve té béra nga ky grup i punétoréve ndaj katér punétoréve serbé,
vérejtjet e tyre nuk u vértetuan as né kété rast, pérvec spekulimeve, té cilat nuk
jané té réndésishme pér Gjykatén, késhtu gé ky kundérshtim éshté gjithashtu 1
pabazuar.

Procedura né lidhje me ushtrimin e té drejtés pér té ardhurat
personale té papaguara né procesin e privatizimit té NSH Auto
Moto Start



22;

23.

24.

25.

Mé 18 néntor 2011, kundér vendimit [Pej 183-0017, 0025, 0026, 0027] t€ 19
majit 2011 té Komisionit té Likuidimit, parashtruesja e kérkesés parashtroi
padi né Kolegjin e Specializuar me njé kérkesé pér (ii) pagesé t€ aksioneve té
NSH Auto Moto Start; dhe (iii) kompensimin pér pagat e papaguara pér
periudhén nga fillimi deri né fund té procesit t€ likuidimit t€ késaj NSH-je.

Mé 9 qershor 2016, Kolegji i Specializuar me Aktgjykimin [SCL-11-0039],
refuzoi padiné e parashtrueses sé kérkesés pér (ii) pagesén e aksioneve té€ NSH-
sé dhe (iii) pagesén e pagave t€é papaguara pér periudhén prej fillimit deri né
fund té procesit té likuidimit t€ NSH-sé€ si té pabazuar dhe vértetoi vendimin e
komisionit pér likuidim, dhe arsyetoi, ndér té tjera qé kérkesa pér pagesén e
pagave té papaguara pér periudhén prej 2007 deri né 2010, nuk éshté
parashkruar por e pabazuar, sepse parashtruesja e kérkesés nuk e mbéshteti
kété pjesé té pretendimit pérmes legjislacionit apo déshmive, ndérsa pér
periudhén 1999 — 2007, pér shkak té parashkrimit.

Mé 24 gershor 2016, parashtruesja e kérkesés parashtroi ankesé né Kolegjin e
Apelit kundér Aktgjykimit té Kolegjit té€ Specializuar, duke pretenduar shkelje
serioze té dispozitave té Ligjit pér procedurén kontestimore, vértetimit té
gabuar dhe jo t€ ploté té gjendjes faktike, si dhe zbatimit t€ gabuar s€ drejtés
materiale.

Mé 21 shkurt 2020, Kolegji i Apelit me Aktgjykimin [AC-I-16-0150] refuzoi
ankesén e parashtrueses s€ kérkesés si té pabazuar dhe vértetoi aktgjykimin e
lartcekur té Kolegjit té Specializuar, duke pretenduar ndér t€ tjera, se fakti qé
parashtruesja e kérkesés ka fituar t€ drejtén pér t€ marré 20% nga NSH-ja nuk
éshté bazeé ligjore pér lidhjen me té ardhurat personale g€ ajo pretendon se i
pérkasin asaj, dhe si¢ ka theksuar Kolegji i Specializuar, kérkesa pér té ardhura
personale pér periudhén prej 1999 deri mé 2007 éshté parashkruar, ndérsa
prej 2007 deri mé 2010 nuk éshté mbéshtetur me déshmi.

Pretendimet e parashtruesit té kérkesés

26.

27.

28.

Parashtruesja e kérkesés pretendon gé me Aktgjykimin e Kolegjit té Apelit [AC-
[-16-0150], té 21 shkurtit 2020, né lidhje me Aktgjykimin e Kolegjit té
Specializuar [SCL-11-0039], t€ 9 gershorit 2016, jané shkelur té drejtat
themelore t€ saj té garantuara me nenet 24 [Barazia para Ligjit], 31 [E Drejta
pér Gjykim té Drejté dhe té Paanshém], 32 [E Drejta pér Mjete Juridike] dhe
46 [Mbrojtja e pronés] té Kushtetutés, si dhe nenin 6 (E drejta pér njé proces té
rregullt) dhe nenin 1 (Mbrojtja e pronés) té Protokollit nr. 1 t€ KEDNJ-sé.

Sa i pérket pretendimit pér shkelje té nenit 24 té€ Kushtetutés, parashtruesja e
kérkesés thekson: (i) “..deri né momentin e fillimit té procesit té likuidimit,
ndérmarrja e paditur me asnjé veprim nuk i éshté drejtuar té paditurés; dhe
(ii) “dhe as nuk kamé marré c¢farédo akti si pér angazhim ashtu edhe pér
ndérprerje té marrédhénies sé punés”.

NEé lidhje me pretendimet pér shkelje t€ nenit 31 t€ Kushtetutés né lidhje me
nenin 6 té KEDNJ-s€, parashtruesja e kérkesés thekson, ndér t€ tjera, se (i)
marrédhénia e saj e punés me ndérmarrjen pérkatése nuk ishte ndérpreré



29.

30.

asnjéheré; (ii) procedura e paraparé né nenet 71 (Koha e njoftimit pér
ndérprerjen e kontratés sé punés) dhe 72 (Procedura para ndérprerjes sé
Kontratés) té Ligjit t€ Punés nr. 03/L-212 t€ 1 néntorit 2010 (né tekstin e
métejmé: Ligji i Punés) nuk ishte respektuar nga ndérmarrja pérkatése, (i)
“giykata éshté vene né rolin e mbrojtésit té palés sé paditur”; (iii) e paditura
me asnjé akt té vetin dhe me asnjé veprim nuk ka treguar apo paraqitur
géndrim gé ka shqyrtuar dhe ka tentuar té gjejé puné pér té paditurén, por e
gjithé mbrojtja reduktohet né qéndrimin se e paditura nuk ka té drejté né té
ardhura personale sepse nuk ka punuar dhe qé kérkesa éshté parashkruar; dhe
(iii) AKP-ja né ményré tendencioze dhe pa shqyrtim adekuat té pérgjithshém té
kérkesés, ka injoruar té gjitha provat dhe ka marré vendim diskriminues.

Pér sa i pérket shkeljeve t€ pretenduara té nenit 46 t€ Kushtetutés né lidhje me
nenin 1 té€ Protokollit nr. 1 t¢ KEDNJ-sé€, parashtruesja e kérkesés pretendon
qé, “DHPGJSK, me rastin e marrjes sé aktgjykimit, gjithsesi éshté dashur té
shqyrtojé rrethanat e rastit né pérgjithési dhe né bazé té késaj, té vendosé
drejté pér interesin material ...“

Né fund, parashtruesja e kérkesés kérkon nga Gjykata g€ (i) aktgjykimet e
kontestuara t'i “shpallé jo kushtetuese dhe té pavlefshme”; dhe “té€ marré
vendim me t€ cilin do té krijojé kushte pér aprovimin e kérkesés pér pagesén e
pagave*®,

Dispozitat pérkatése kushtetuese dhe ligjore

Kushtetuta e Republikés sé Kosovés
Neni 24
[Barazia para Ligjit]

1. Té gjithé jané té barabarté para ligjit. Cdokush gézon té drejtén e
mbrojtjes sé barabarté ligjore, pa diskriminim.

2. Askush nuk mund té diskriminohet né bazé té racés, ngjyrés, gjinisé,
gjuhés, fesé, mendimeve politike ose té tjera, prejardhjes kombétare a
shogérore, lidhjes me ndonjé komunitet, pronés, gjendjes ekonomike,
sociale, orientimit seksual, lindjes, aftésisé sé kufizuar ose ndonjé statusi
tjetér personal.

3. Parimet e mbrojtjes sé barabarté ligjore nuk parandalojné vénien e
masave té nevojshme pér mbrojtjen dhe pérparimin e té drejtave té
individéve dhe grupeve gé jané né pozité té pabarabarté. Masat e tilla do
té zbatohen vetém derisa té arrihet gellimi pér té cilin jané véné ato.

Neni 31
[E Drejta pér Gjykim té Drejté dhe té Paanshém]

“1. Cdokujt i garantohet mbrojtje e barabarté e té drejtave né proceduré
para gjykatave, organeve té tjera shtetérore dhe bartésve té
kompetencave publike.



2. Cdokush gézon té drejtén pér shqyrtim publik té drejté dhe té paanshém
lidhur me vendimet pér té drejtat dhe obligimet ose pér ciléndo akuzé
penale gé ngrihet kundér saj/tij brenda njé afati té arsyeshém, nga njé
gjykaté e pavarur dhe e paanshme, e themeluar me ligj.

[...]

Neni 32
[E Drejta pér Mjete Juridike]

Secili person ka té drejté té pérdoré mjetet juridike kundér vendimeve
gjygésore dhe administrative té cilat cenojné té drejtat ose interesat e
saj/tij né ményren e pércaktuar me ligj.

Neni 46
[Mbrojtja e Pronés]

1. E drejta e pronés éshté e garantuar.
2. Shfrytézimi i pronés rregullohet me ligj, né pajtim me interesin publik.

3. Askush nuk do té privohet né ményré arbitrare nga prona. Republika e
Kosovés ose autoriteti publik i Republikés sé Kosovés mund té béj
ekspropriimin e pronés nése ky ekspropriim éshté i autorizuar me ligj,
éshté 1 nevojshém ose i pérshtatshém pér arritjen e géllimit publik ose
pérkrahjen e interesit publik, dhe pasohet me sigurimin e kompensimit té
menjéhershém dhe adekuat pér personin ose personat prona e té cilave
ekspropriohet.

4. Kontestet qé lindin nga akti i Republikés sé Kosovés ose autoritetit
publik té Republikés sé Kosovés pér té cilat pretendohet se pérbéjné
ekspropriimin, do té zgjidhen nga gjykata kompetente.

5. Prona intelektuale mbrohet me ligj.
[...]

Konventa Evropiane pér té Drejtat e Njeriut

Neni 6
(E drejta pér njé proces té rregullt)

,Cdo person ka té drejté qé céshtja e tij té degjohet drejtésisht, publikisht
dhe brenda njé afati té arsyeshém nga njé gjykaté e pavarur dhe e
paanshme, e krijuar me ligj, e cila do té vendosé si pér mosmarréveshjet
né lidhje me té drejtat dhe detyrimet e tij té natyrés civile, ashtu edhe pér
bazueshmériné e ¢do akuze penale né ngarkim té tij. Vendimi duhet té
jepet publikisht, por prania né sallén e gjykatés mund ti ndalohet shtypit
dhe publikut gjaté téré procesit ose gjaté njé pjese té tij, né interes té
moralit, té rendit publik ose sigurisé kombétare né njé shogeri
demokratike, kur kjo kérkohet nga interesat e té miturve ose mbrojtja e
Jjetés private té paléve né proces ose né shkallen qé ¢mohet tepér e



nevojshme nga gjykata, kur né rrethana té vecanta publiciteti do té
démtonte interesat e drejtésisée”.

Protokolli i Konventés pér Mbrojtjen e té Drejtave té Njeriut
dhe té Lirive Themelore

NENI1
Mbrojtja e pronés
Cdo person fizik ose juridik ka té drejtén e gézimit pagésor té pasurisé sé
tij. Askush nuk mund té privohet nga prona e tij, pérvecse pér arsye té

interesit publik dhe né kushtet e parashikuara nga ligji dhe nga parimet e
pérgjithshme té sé drejtés ndérkombétare.

[...]

Rregullorja e UNMIK-ut nr. 2003/13
MBI TRANSFORMIMIN E SE DREJTES PER PERDORIMIN
EPRONES SE PATUNDSHME NE PRONESI SHOQERORE

e 9 majit 2003

Neni 10
Té Drejtat E té punésuarve

[...]

10.4 Sipas kétij neni, punétori konsiderohet si legjitim nése éshté 1
regjistruar si punétor i ndérmarrjes né pronési shogérore né kohén e
privatizimit dhe nése konstatohet se ka gené né listén e pagave té
ndérmarrjes pér jo mé pak se tri (3) vite. Kjo kérkesé nuk i ndalon
punétorét, té cilit pretendojné se edhe ata do té ishin regjistruar apo
punésuar, nése nuk do té kishin géné diskriminuar, gé té paragesin ankesé
né Dhomén e Posagme, né pajtim me paragrafin 10.6.

[eid
Ligji pér punén e bashkuar
GZ RSFJ 53/76
i 25 néntorit 1976

[...]

Neni 22

[...]

Kushtet pér fitimin e té ardhurave né shkémbimin e liré té punés
pércaktohen me njé marréveshje vetégeverisése.

Neni 606



[...]

Nése pérmbushja e detyrimit material té njérit prej pjesémarrésve né
marréveshjen vetéqeverisése éshté béré i pamundur pér shkak té ngjarjeve
pér té cilat as ai dhe as pjesémarrésit e tjeré nuk jané pérgjegjés,
detyrimet e tyre té ndérsjella pushojné.

[...]
Neni 608

[...]

Me parashkrim pérfundon e drejta pér té kérkuar pérmbushjen e
detyrimeve materiale qé rrjedhin nga marréveshja vetégeverisése, si mé
poshté:

1. Pagesa e shumés sé té ardhurave personale dhe pretendimeve té tjera té
punonjésve nga marrédhénia e punés.

Loa]

Dispozitat e pérgjithshme mbi parashkrimin e kérkesave do té zbatohen né
pajtim me rrethanat pér parashkrimin e pérmendur né paragrafin 1 té
keétij neni, me kusht qé kéto kérkesa té parashkruhet pér tri vjet.

Ligji nr. 03/L-212
i Punés
i 1 néntorit 2010

Neni 71
[Koha e njoftimit pér ndérprerjen e kontratés sé punés]

1. Punédheénési mund té ndérpresé kontratén e punés né kohé té pacaktuar
né bazé té nenit 70, té ketij ligji né kéto intervale kohore té njoftimit:

1.1. prej gjashté (6) muaj deri né dy (2) vite punésim, tridhjeté (30) dité
kalendarike;

1.2. prej dy (2) deri né dhjeté (10) vite punésimi, dyzetepesé (45) dité
kalendarike;

1.3. mbi dhjeté (10) vite punésim, gjashtédhjeté (60) dité kalendarike.

2. Punédhénési mund té ndérpresé kontratén e punés pér kohé té caktuar
me njoftim prej tridhjeté (30) ditésh kalendarike. Punédhéneési i cili nuk ka
pér gellim té ripertérijé kontratén me periudhé té caktuar duhet té
informagjé punésuarin sé paku tridhjeté (30) dité para skadimit té
kontratés. Déshtimi pér ta njoftuar nga punédhénési, do t’i japé té drejtén
té punesuarit pér zgjatjen e tridhjeté (30) ditéve kalendarike shtesé me
pagé té plote.



Neni 72
Procedura para ndérprerjes sé Kontratés

1. Vendimi pér té ndérpreré kontratén e punés duhet té béhet me shkrim
dhe duhet té pérfshijé arsyetimin pér ndérprerje.

2. Vendimi nga paragrafi 1. i kétij neni éshté pérfundimtar ditén kur i
dorézohet té punésuarit.

3. Punédhéneési éshté i obliguar té béjé pagesén e pagés dhe té ardhurave té
tjera, deri né ditén e ndérprerjes sé marrédhénies sé punés.

4. Punédhénési mund ti ndalojé qasjen punonjésit né objektin e
ndérmarrjes gjaté periudhés sé njoftimit, pérkatésisht para ndérprerjes sé
kontratés se punes.

Vlerésimi i pranueshmeérisé sé kérkesés

91,

32.

33-

Gjykata shqyrton nése parashtruesja e kérkesés i ka pérmbushur kriteret e
pranueshmeérisé, té pércaktuara me Kushtetuté, té specifikuara mé tej me Ligj
dhe té parapara me Rregullore té punés.

Né kété drejtim, Gjykata i referohet paragraféve 1 dhe 7, t€ nenit 113
[Juridiksioni dhe Palét e Autorizuara] té Kushtetutés, té cilét pércaktojné:

“1. Gjykata Kushtetuese vendos vetém pér rastet e ngritura para gjykates
né ményré ligjore nga pala e autorizuar.

Loiad

7. Individét jané té autorizuar té ngrené shkeljet nga autoritetet publike té
té drejtave dhe lirive té tyre individuale, té garantuara me Kushtetuté,
mirépo vetém pasi té kené shteruar té gjitha mjetet juridike té pércaktuara
me ligj.”

Gjykata gjithashtu shqyrton nése parashtruesja e kérkesés ka pérmbushur
kriteret e pranueshmérisé t€ parapara me Ligj. Né lidhje me kété, Gjykata
fillimisht u referohet neneve 47 [Kérkesat individuale], 48 [Saktésimi i
kérkesés] dhe 49 [Afatet] t€ Ligjit, g€ pércaktojné:

Neni 47
[Kérkesa individuale]

“1. Cdo individ ka té drejté té kérkojé nga Gjykata Kushtetuese mbrojtje
juridike né rast se pretendon se té drejtat dhe lirité e tij individuale té
garantuara me Kushtetuté jané shkelur nga ndonjé autoritet publik.

2. Individi mund té ngre kérkesén né fjalé vetém pasi qé té keté shteruar té
gjitha mjetet juridike té pércaktuara me ligj.”

Neni 48
[Saktésimi i1 kérkesés]

34.

35-

36.

37.

“Parashtruest i kérkesés ka pér detyré qé né kérkesén e tij té qartésoj
saktésisht se cilat té drejta dhe liri pretendon se i jané cenuar dhe cili éshté
akti konkret i autoritetit publik té cilin parashtruesi déshiron ta
kontestoje”.

Neni 49
[Afatet]

“Kerkesa parashtrohet brenda afatit prej katér (4) muajsh. Afati fillon té
ecé gé nga dita kur parashtruesit i éshté dorézuar vendimi gjygésor...”.

Pér sa i pérket pérmbushjes sé€ kritereve té mésipérme, Gjykata konstaton se
parashtruesja e kérkesés éshté palé e autorizuar, e cila konteston aktin e
autoritetit publik, pérkatésisht, Aktgjykimin [AC-I-16-0150] té Kolegjit té
Apelit té€ 21 shkurtit 2020, dhe se ka shteruar té gjitha mjetet juridike té
parapara me ligj. Parashtruesja e kérkesés gjithashtu sqaroi té€ drejtat dhe lirité
themelore té€ cilat pretendon se i jan€ shkelur né pajtim me kérkesat e nenit 48
té Ligjit dhe e parashtroi kérkesén né pajtim me afatet e pércaktuara né nenin
49 té Ligjit.

Pérvec késaj, Gjykata shqyrton nése parashtruesja e kérkesés i ka pérmbushur
kriteret e pranueshmeérisé té€ parapara me paragrafin (2) té rregullit 39
(Kriteret e pranueshméris€) té Rregullores sé punés. Paragrafi (2) i rregullit 39
té Rregullores s€ punés pércakton kushtet né baze€ té té cilave Gjykata mund té
shqyrtojé njé kérkes€, pérfshiré kushtin qé kérkesa té mos jeté qartazi e
pabazuar. Rregulli 39 (2) parasheh né veganti:

Rregulli 39
(Kriteret e pranueshmeéris€)

“Gjykata mund ta konsiderojé kerkesén té papranueshme, nése kérkesa
éshté qartazi e pabazuar, sepse parashtruesi nuk déshmon dhe nuk
mbéshteté né menyré té mjaftueshme pretendimin e tij.”

Rregulli i i larteekur, bazuar né praktikén gjyqésore té Gjykatés Evropiane pér
té Drejta té Njeriut (né tekstin e métejmé: GJEDNJ) dhe té Gjykateés, i
mundéson késaj té fundit, qé t€ shpallé kérkesa té papranueshme pér arsye qé
ndérlidhen me meritat e njé rasti. Mé saktésisht, bazuar né kété rregull,
Gjykata mund té shpall njé kérkesé té papranueshme bazuar né dhe pas
vlerésimit té meritave t€ saj, pérkatésisht nése e njéjta vleréson se pérmbajta e
kérkesés €shté qartazi e pabazuar né baza kushtetuese, si¢ éshté pércaktuar né
paragrafin 2 té rregullit 39 té Rregullores sé€ punés.

Bazuar né praktikén gjyqésore t€ GJEDNJ-sé€, por edhe té Gjykatés, njé kérkesé
mund té shpallet e papranueshme si ,,gartazi e pabazuar” né térésiné e saj ose
vetém pérkitazi me ndonjé pretendim specifik qé njé kérkesé mund té
ngérthejé. Né kété drejtim, éshté mé e sakté t'iu referohet té njéjtave si
“pretendime qartazi té pabazuara”. Kéto té fundit, bazuar né praktikén
gjyqésore t€ GJEDNJ-s€, mund té kategorizohen né katér grupe té vecanta: (i)
pretendime qé kualifikohen si pretendime “té shkallés sé katért”; (ii)

38.

39-

40.

pretendime qé kategorizohen me njé “mungesé té dukshme ose evidente te
shkeljes”; (iii) pretendime “t¢ pambéshtetura apo té paarsyetuara”; dhe né
fund, (iv) pretendime “konfuze dhe té paqarta”. (shih, mé saktésisht pér
konceptin e papranueshmérisé mbi bazén e njé kérkese té vlerésuar si “qgartazi
té pabazuar”, dhe specifikat e katér kategorive t€ lartcekura t€ pretendimeve té
kualifikuara si “gartazi té pabazuara”, Udhézuesi Praktik i GJEDNJ-s€ pér
Kriteret e Pranueshmeéris€ i 31 gushtit 2019; pjesa II1. Papranueshméria bazuar
né merita; A. Kérkesat gartazi té pabazuara, paragrafét 275 deri mé 304).

Né kontekst té vlerésimit té pranueshmérisé sé kérkesés, pérkatésisht,
vlerésimit nése kérkesa €shté gartazi e pabazuar né baza kushtetuese, Gjykata,
fillimisht do t€ rikujtoj thelbin e rastit g€ ngérthen kjo kérkesé dhe pretendimet
pérkatése t€ parashtruesit t€ kérkesés, n€ vlerésimin e té cilave, Gjykata do té
aplikojé standardet e praktikés gjyqésore t€ GJEDNJ-s€, né harmoni me té
cilén, né baz€ té nenit 53 [Interpretimi i Dispozitave pér té Drejtat e Njeriut] té
Kushtetutés, ajo €shté e detyruar t€ interpretojé té drejtat dhe lirité themelore
t€ garantuara me Kushtetuté.

Né kété drejtim, Gjykata sé pari rikujton se rrethanat e rastit né fjalé kané té
béjné me té drejtén e pretenduar té parashtrueses s€ kérkesés té realizoj né
procesin e privatizimit t€ NSH Auto Moto Start té drejtén pér (i) kompensim té
20% té té ardhurave té privatizimit; (ii) pagesén e aksioneve té NSH-s€ dhe
kompensimin e pagave té papaguara pér periudhén 1999 - 2010. Parashtruesja
e kérkesés sé€ pari paraqiti kérkesén e saj né Komisionin pér Likuidimin e NSH-
sé sé pérmendur, lidhur me kété kérkesé né pjesén né lidhje me (i)
kompensimin prej 20% té t€ ardhurave té privatizimit Komisioni pér Likuidim
u shpall jokompetent, pjesén né lidhje me (ii) pagesén e aksioneve té NSH-sé,
Komisioni pér Likuidim e refuzoi si té pabazuar, dhe pjesén né lidhje me (iii)
kompensimin e pagave té papaguara pér periudhén prej 1999 deri né 2010 pér
shkak té parashkrimit. Pas késaj, parashtruesja e kérkesés né lidhje me (i)
kompensimin e 20% té té ardhurave té privatizimit té NSH-sé realizoi té
drejtén e saj né procesin e kryer pran€é DHPGJS-s€ né lidhje me 20% té
privatizimit. Pérvec késaj céshtjeje, parashtruesja e kérkesés gjithashtu
parashtroi ankesé né DHPGJS kundér vendimit té Komisionit pér Likuidim né
lidhje me (ii) pagesén e aksioneve t€ NSH-sé dhe (iii) kompensimin e pagave té
papaguara pér periudhén prej 1999 deri né 2010, né procedurén e zhvilluar né
lidhje me kété céshtje, DHPGJS-ja refuzoi, si t€ pabazuar, kérkesén e
parashtrueses. Parashtruesja e kérkesés konteston konkluzionet e DHPGJS-s€,
duke pretenduar (i) shkelje t€ nenit 31 té Kushtetutés né lidhje me nenin 6 té
KEDNJ-sé, si rezultat i njé interpretimi t€ gabuar té ligjit, pérkatésisht neneve
71 dhe 72 té Ligjit té Punés nr. 03/L-212 si dhe vértetimit té gabuar t€ gjendjes
faktike dhe (ii) shkelje té neneve 24, 32 dhe 46 t€ Kushtetutés dhe nenit 1 té
Protokollit nr. 1 t¢ KEDNJ-s€. Shqyrtimin e pretendimeve té parashtrueses sé
kérkesés, Gjykata do té fillojé me (i) pretendimet e saj pér shkelje té nenit 31 té
Kushtetutés né lidhje me nenin 6 t€ KEDNJ-s€, dhe pastaj té€ vazhdojé me (ii)
shqyrtimin e pretendimeve pér shkelje té neneve 24, 32 dhe 46 té Kushtetutés
si dhe nenin 1 té Protokollit nr. 1i KEDNJ-s€.

Gjykata véren se parashtruesja e kérkesés ka zhvilluar dy procedura para
DHPGJS-sé dhe até pér (i) kompenzim t€ 20% té t€ ardhurave té privatizimit té

41.

42.

43.

44.

NSH-sé dhe (ii) pagesén e aksioneve té NSH-s€ dhe kompensimin e pagave té
papaguara pér periudhén prej 1999 deri né 2010. Duke pasur parasysh se
parashtruesja e kérkesés nuk ankohet né procedurén (i) né lidhje me
kompenzimin e 20% té t€ ardhurave té privatizimit t¢ NSH-sé, Gjykata nuk do
t€ merret me kété proceduré.

NEé kété aspekt, Gjykata rikujton pretendimet e parashtrueses s€ kérkesés, pér
shkelje té nenit 31 té Kushtetutés né lidhje me nenin 6 t€ KEDNJ-sg, si rezultat
i interpretimit t€ gabuar t€ ligjit t€ aplikueshém si dhe vértetimit t€ gabuar té
gjendjes faktike, té cilat, Gjykata, bazuar né€ praktikén e saj té gjygésore dhe
praktikén gjyqésore t€ GJEDNJ-sé, né parim i konsideron si “pretendime té
shkallés sé katért”.

Né kontekst té késaj kategorie té pretendimeve, Gjykata thekson se, bazuar né
praktikén gjygésore té GJEDNJ-sé, por edhe duke marré parasysh vecorité e
saj, si¢ jané pércaktuar pérmes KEDNJ-sé€ (shih, n€ kété kontekst, sqarimin né
Udhézuesin Praktik t€ GJEDNJ-sé té 30 prillit 2019 pér Kriteret e
Pranueshmeéris€; pjesa 1. Papranueshméria bazuar né merita; A. Kérkesat
Qartazi t€ Pabazuara; 2."Shkalla e katért", paragrafét 275 dhe 304), parimin e
subsidiaritetit dhe doktrinén e shkallés sé katért, ajo vazhdimisht e ka theksuar
dallimin né mes té "kushtetutshmeérisé" dhe "ligjshmérise" dhe ka pohuar se
nuk éshté detyré e saj t€ merret me gabime t€ fakteve ose té ligjit, qé
pretendohet se jané béré nga njé gjykaté e rregullt, pérve¢ dhe pér aq sa
gabimet e tilla mund té kené shkelur té drejtat dhe lirit€ e mbrojtura me
Kushtetuté dhe me KEDNJ. (shih, né kété kontekst, ndér té€ tjera, rastet e
Gjykatés: KI49/19, parashtrues Limak Kosovo International Airport SHA.,
“Adem Jashari”, Aktvendim i 31 tetorit 2019, paragrafi 47; KiI56/17,
parashtruese: Lumturije Murtezaj, Aktvendim pér papranueshméri, i 18
dhjetorit 2017, paragrafi 35; dhe KI154/17 dhe KI0o5/18, me parashtrues: Basri
Deva, Aferdita Deva dhe Shogéria me pérgjegjési té kufizuar “Barbas”,
Aktvendim pér papranueshmeéri, i 12 gushtit 2019, paragrafi 60).

Gjykata gjithashtu ka pohuar vazhdimisht se nuk éshté roli i késaj Gjykate té
rishikojé konkluzionet e gjykatave té rregullta né lidhje me gjendjen faktike dhe
zbatimin e té drejtés materiale dhe ajo se nuk mund té vlerésojé veté faktet té
cilat kané béré qé njé gjykaté té rregullt t€ marré njé vendim e jo njé tjetér. Né
té kundértén, Gjykata do té vepronte si gjykaté e “shkallés sé katért”, qé do té
rezultonte né shpérfilljen e kufijve t€ vendosur né juridiksionin e saj (shih, né
kété kontekst, rastin e GJEDNJ-sé Garcia Ruiz kundér Spanjés, Aktgjykim i 21
janarit 1999, paragrafi 28 dhe referencat e pérdoruar aty; dhe shih, gjithashtu
rastet e Gjykatés, KI49/19, cituar mé lart, paragrafi 48; dhe Kl154/17 dhe
KlIos/18, cituar mé lart, paragrafi 61).

Gjykata, megjithaté, thekson se praktika gjyqésore e GJEDNJ-s€¢ dhe e
Gjykatés gjithashtu pércaktojné rrethana nén té cilat duhet té béhen
pérjashtime nga ky géndrim. Si¢ u theksua mé lart, pérderisa gjykatat e
rregullta kané detyré primare té€ zgjidhin problemet rreth interpretimit té ligjit
té aplikueshém, roli i Gjykatés éshté g€ té sigurohet apo t€ verifikojé qé efektet
e kétij interpretimi té€ jené né pajtim me Kushtetutén dhe KEDNJ-né (shih,
rastin e GJEDNJ-s€, Miragall Escolano dhe té tjerét kundér Spanjés,
Aktgjykim i 25 majit 2000, paragrafét 33-39; dhe shih, gjithashtu rastin e

45.

46.

47.

48.

Gjykatés KI154/17 dhe Klos5/18, cituar mé lart, paragrafi 63). Né parim, njé
pérjashtim 1 tillé, ndérlidhet me raste té cilat rezultojné té jené dukshém
arbitrare, duke pérfshiré ato né té cilat, njé gjykaté ka “aplikuar ligjin né
meényré qartazi té gabuar” né njé rast specifik dhe i cili mund té keté rezultuar
né “konkluzione arbitrare” apo “qartazi té paarsyeshme” pér parashtruesin
pérkatés (pér njé sqarim mé té detajuar pérkitazi me konceptin e “aplikimit tée
ligjit né ményré qgartazi té gabuar”, shih, ndér t€ tjera, Udhézuesin e GJEDNJ-
sé pér nenin 6 t€ KEDNJ-s€ (aspekti civil), té 31 gushtit 2020, pjesén IV.
Kriteret Procedurale; 3. Shkalla e Katért; b. Fushéveprimi dhe Kufizimet e
Mbikqgyrjes sé Gjykatés, paragrafét 329-333; dhe rastin e Gjykatés Kl154/17
dhe Klos/18, cituar mé lart, paragrafét 60 deri né 65 dhe referencat e
pérdorura aty).

NEé kété kontekst, Gjykata rikujton g€ né rrethanat e rastit né fjal€, pretendimet
kryesore té parashtrueses sé kérkesés né lidhje me shkeljen e pretenduar té
nenit 31 t€ Kushtetutés né lidhje me nenin 6 t€ KEDNJ-sé kané té béjné me
nxjerrjen e aktgjykimit t€ kontestuar [AC -I- 16-0150] té 21 shkurtit 2020 té
Kolegjit té Apelit né kundérshtim me nenet 71 dhe 72 té€ Ligjit t€é Punés nr.
03/L-212.

Sa i pérket kétyre pretendimeve, pérkatésisht nxjerrjen e aktgjykimit té
kontestuar né kundérshtim me dispozitat e Ligjit t€ Punés nr. 03/L-212,
Gjykata sé€ pari thekson se ata nuk i sqaruan saktésisht dhe nuk i paraqitén né
ményré adekuate faktet pér shkelje té té drejtave kushtetuese ose dispozitave.
Pér mé tepér, Gjykata véren se pretendimet e mésipérme pér shkelje té Ligjit té
Punés nr. 03/L-212, jané sqaruar nga gjykatat e rregullta.

Né kété drejtim, Gjykata s€ pari rikujton qé Kolegji i Specializuar, me
Aktgjykimin [SCL-11-0039] té 9 korrikut 2016, duke shqyrtuar pretendimet e
parashtrueses sé kérkesés, theksoi, ndér t€ tjera:

"Gjykata véren se asnjé mjet té parashkrimit né Kosove, as Rregullorja e
UNMIK-ut, nuk pérmbajné dispozita pér parashkrimin e té drejtave té
punétoréve. Por ligji pér punén e bashkuar pérmban. Sé pari duhet té
theksohet se kjo dispozité éshté e zbatueshme. Gjykata mendon se Kosova
garté synonte té anulonte ato pjesé té ligjit té punés. Por nuk ka asnjé
arsye pér té besuar se ajo do té synonte té anulonte ato pjesé té ligjit
Jugosllav gé trajtojné ¢éshtje me té cilat ajo nuk merrej. Prandaj, neni 608
i Ligjit per Punén e Bashkuar, i cili pércakton periudhén e parashkrimit
tre-vjecar, éshté i zbatueshém.

Neni 608, fjalia e paré, pika 1, i Ligjit pér Punén e Bashkuar rregullon té
drejtat pér pagesén e pagave qé dalin nga marréveshja e vetéqeverisjes sé
punés (shih nenin 22, paragrafi 2 té Ligjit pér punén e bashkuar), njé
periudhé té parashkrimit prej tre (3) vjetésh ”.

Nga ana tjetér, Kolegji i Apelit, me Aktgjykimin [AC-I-16-0150] t€ 21 shkurtit

2020, shqyrtoi pretendimet pérkatése t€ parashtrueses sé kérkesés dhe
arsyetoi, ndér té tjera, si né vijim:

49.

50.

51.

52.

Kolegji 1 Apelit véren se paditésja, deri né muajin mars 2011 kur éshté
dérguar kérkesa pér kompensim né Autoritetin pér Likuidim, mé herét
madje as edhe népérmes té postés, kurré nuk i éshté drejtuar ndérmarrjes
né lidhje me pagat e pretenduara e as gjykatés pér té kérkuar kéto paga
sipas padisé pér periudhén e pérmendur.

Kolegji i Apelit i mbéshtet gjetjet e Kolegjit té Specializuar té paraqitura né
aktgjykimin e ankimuar se fitimet e kérkuara pér periudhén prej gershorit
1999 deri né mars 2007 jané parashkruar, edhe gé paditésja, as pagat
tjera té kérkuara pér periudhén e ardhshme deri né vitin 2010, nuk ka
mundur t1 kérkojé

Né fund, Gjykata gjithashtu rikujton g€ Kolegji i Apelit, me té njéjtin
aktgjykim, shqyrtoi pretendimet e parashtrueses sé€ kérkesés né lidhje me
faktin se ajo kishte realizuar t€ drejtén né 20% té privatizimit t€¢ NSH-sé dhe
arsyetoi, ndér t€ tjera, si né vijim:

“Tutje, Kolegji i Apelit véren se paditésja me ankesén e saj né procedurén
ankimore ka pretenduar se ajo ka marré té ardhurat nga e drejta legjitime
né 20 %, mirépo njé e drejté e tille nuk ka baza ligore gé té lidhet me pagat
té cilat i kérkon, pasi kushtet dhe procedura pér té drejtén legjitime pér 20
% jané rregulluar me nenin 10.4 té Rregullores s¢ UNIMIK-ut nr. 2003/13,
e cila nuk éshté e zbatueshme e as nuk éshté ligj material pér t'u pranuar
kérkesa e saj pér paga”.

Né lidhje me kété, Gjykata konsideron se Kolegji i Specializuar dhe Kolegji i
Apelit, né rrethanat e rastit né fjal€, shqyrtuan dhe arsyetuan pretendimet e
parashtrueses sé kérkesés, duke pérfshiré edhe ato né lidhje me interpretimin e
gabuar t€ dispozitave té ligjit né fuqi. Ata shqyrtuan pretendimet pérkatése té
parashtrueses sé kérkesés dhe sqaruan (i) qé neni 608 i Ligjit pér Punén e
Bashkuar, i cili pércakton njé periudhé parashkrimi tre-vjecare, éshté i
zbatueshém né rastin e parashtrueses sé kérkesés, (ii) qé parashtruesja e
kérkesés nuk i ka mbéshtetur me prova pretendimet e saj né lidhje me té
drejtén pér aksione né kété NSH, dhe (iii) qé fakti qé parashtruesja e kérkesés
kishte realizuar té drejtén né€ 20% t€ privatizimit t€ NSH-sé nuk éshté bazé
ligjore me té cilén mund té arsyetohen pretendimet e parashtrueses s€ kérkesés
pér mospagesé sé té€ ardhurave personale.

Né kété drejtim, pér t'i shmangur keqkuptimet nga ana e parashtrueseve té
kérkesave, Gjykata thekson se “drejtésia” qé kérkohet pérmes nenit 31 té
Kushtetutés né lidhje me nenin 6 té KEDNJ-s€, nuk éshté drejtési
“substanciale”, por drejtési “procedurale”. Né terma praktik, dhe né parim, kjo
shprehet pérmes procedurés kontradiktore, ku palét dégjohen dhe vendosen né
té njéjtat kushte para Gjykatés. (Shih,ndér t€ tjera, rastin e Gjykatés, KI131/19,
parashtrues Sylé Hoxha, Aktvendim pér papranueshméri i 21 prillit 2020,
paragrafi 57; dhe KI49/19, cituar mé lart, paragrafi 55).

Kjo mé saktésisht nénkupton, se paléve pérgjaté njé procedure té drejté dhe té
paanshme duhet: (i) tu mundésohet zhvillimi i procedurés bazuar né parimin e
kontradiktoritetit; (ii) tu akordohet mundésia qé gjaté fazave té ndryshme té
procedurés té paragesin argumente dhe déshmi g€ ata i konsiderojné relevante

53-

54.

55.

56.

pér rastin pérkatés; (iii) tu garantohet se t€ gjitha argumentet dhe déshmiteé,
shikuar objektivisht, qé ishin relevante pér zgjidhjen e rastit pérkatés jané
dégjuar e shqyrtuar né ményré té rregullt nga gjykatat pérkatése; (iv) tu
garantohet se faktet dhe pretendimet ligjore né vendimet gjygésore ishin
shqyrtuar dhe arsyetuar hollésisht; dhe se, né pérputhje me rrethanat e rastit,
(v) tu garantohet se procedurat, shikuar né térésiné e tyre, ishin t€ drejta dhe jo
arbitrare (shih, ndér té tjera, rastin e GJEDNJ-sé Garcia Ruiz kundér Spanjés,
cituar mé lart, paragrafi 29; dhe rastin e Gjykatés, KI131/19, cituar mé lart,
paragrafi 58). Gjykata thekson se né rrethanat e rastit konkret, parashtruesi i
kérkesés nuk ka argumentuar se ky nuk éshté rasti.

Né rrethana té tilla, duke marré parasysh pretendimet e ngritura nga
parashtruesja e kérkesés dhe faktet e paragitura nga ajo, dhe gjithashtu
arsyetimet e Kolegjit té Specializuar dhe Kolegjit té Apelit té shtjelluara mé lart,
Gjykata konsideron se parashtruesja e kérkesés nuk déshmon dhe nuk
mbéshteté né ményré t€ mjaftueshme pretendimin e saj se gjykatat e rregullta
mund té kené “aplikuar ligjin né ményré qartazi té gabuar”, duke rezultuar né
“konkluzione arbitrare” apo “qartazi té paarsyeshme” pér parashtruesen e
kérkesés, dhe rrjedhimisht, pretendimet e saj pér interpretimin dhe aplikimin e
gabuar té ligjit té zbatueshém, kualifikohen si pretendime té “shkallés sé
katért” dhe si t€ tilla, reflektojné pretendime né nivel té "ligjshmérisé" dhe nuk
jané argumentuar né nivel té "kushtetutshmérisé". Pér pasojé, té njéjtat jané
gartazi t€ pabazuara né baza kushtetuese, si¢ €shté pércaktuar pérmes
paragrafit (2) té rregullit 39 t€ Rregullores se punés.

Gjykata gjithashtu rikujton qé parashtruesja e kérkesés pretendon shkelje té
neneve 24, 32 dhe 46 té Kushtetutés dhe nenit 1 té Protokollit Nr. 1 t€ KEDNJ-
s€, duke béré pretendime té€ pérgjithshme para Gjykatés pa njé shpjegim té
sakté dhe adekuat té fakteve dhe pretendimeve pér shkelje té kétyre t€ drejtave
kushtetuese.

Gjykata rikujton se ajo tanimé ka njé praktiké mjaft té konsoliduar gjyqésore,
pérmes sé cilés vazhdimisht ka theksuar se vetém pérmendja e njé neni té
Kushtetutés, pa arsyetim té qarté dhe adekuat se si éshté shkelur ajo e drejté,
nuk mjafton si argument pér té aktivizuar makineriné e mbrojtjes qé ofron
Kushtetuta dhe Gjykata, si institucion gé pérkujdeset pér respektimin e té
drejtave dhe lirive t€ njeriut (shih, né kété kontest, rastet e Gjykatés Klo2/18,
parashtrues: Qeveria e Republikés sé Kosovés [Ministria e Mjedisit dhe
Planifikimit Hapésinor], Aktvendim pér papranueshmeéri, i 20 gershorit 2019,
paragrafi 36; dhe KIg9s5/19, parashtrues Ruzhdi Bejta, Aktvendim pér
papranueshmeéri i 8 tetorit 2019, paragrafét 30-31; shih gjithashtu Udhézuesin
e GJEDNJ-sé té 30 prillit 2020 pér Kriteret e Pranueshmérisé; pjesén I.
Papranueshméria bazuar né merita; A. Kérkesat Qartazi t€ Pabazuara; 4.
Ankesat e paarsyetuara: mungesa e provave, paragrafét 300 deri mé 303).

Né rrethanat e rastit konkret, Gjykata thekson se pértej referimit né nenet e
lartcekura té Kushtetutés, dhe pérve¢ formulimit t€ pretendimeve té
pérgjithésuara, parashtruesja e kérkesés nuk ka arsyetuar qarté dhe né ményré
adekuate se si kéto nene jané shkelur pérmes aktgjykimit t€ kontestuar.
Prandaj, Gjykata konsideron se pretendimet e parashtrueses s€ kérkesés pér

shkelje t€é neneve té lartcekura t€ Kushtetutés bien né kategoriné e
pretendimeve “té pambéshtetura apo té paarsyetuara”. Pér géllimet e késaj
kategorie pretendimesh, Gjykata bazuar né paragrafin (1) (d) dhe (2) té
rregullit 39 t€ Rregullores s€ saj té punés dhe praktikén e saj gjygésore,
vazhdimisht ka theksuar qé (i) palét jané t€ detyruara té sqarojné faktet dhe
pretendimet né meényré t€ sakté dhe adekuate; si dhe (ii) t€ provojné dhe
mbéshtesin né ményré t€ mjaftueshme pretendimet e tyre pér shkelje té té
drejtave ose dispozitave kushtetuese.

Pérfundim

57-

Prandaj, bazuar né sa mé sipér dhe duke marré parasysh karakteristikat
specifike té rastit, pretendimet e parashtrueses sé kérkesés dhe faktet e
paragitura nga ajo, Gjykata, bazuar né standardet e vendosura né praktikén e
saj gjygésore né raste t€ ngjashme dhe né praktikén gjyqésore t€ GJEDNJ-sE,
konstaton se pretendimet e parashtrueses sé€ kérkesés pér shkelje té (i) nenit
31 té Kushtetutés né lidhje me nenin 6 t€ KEDNJ-sé, si rezultat i interpretimi té
gabuar té ligjit né fuqi né rrethanat e rastit té saj, pérbéjné pretendime té
“shkallés sé katért’; ndérsa (ii) pér shkelje té neneve 24, 32 dhe 46 té
Kushtetutés si dhe té€ nenit 1 té Protokollit nr. 1 t¢ KEDNJ-sé, pérbéjné
pretendime “té pambéshtetura apo té paarsyetuara” dhe si té tilla, ato jané
qartazi té pabazuara né baza kushtetuese, si¢ pércaktohet né paragrafin (2) té
rregullit 39 té Rregullores sé punés.

PER KETO ARSYE
Gjykata Kushtetuese e Republikés sé Kosovés, né€ pajtim me nenin 113.1 dhe 113.7 té
Kushtetutés, nenet 20 dhe 47 té Ligjit dhe rregullat 39 (2) dhe 59 (2) té Rregullores
s€ punés, mé 8 shtator 2021, njézeéri:
VENDOS
I.  TE DEKLAROJE kérkesén té papranueshme;
II. TUAKUMTOJE kété Aktvendim paléve;

III. TE PUBLIKOJE kété Aktvendim né Gazetén Zyrtare, né pajtim me
nenin 20.4 té Ligjit;

IV. Ky Aktvendim hyn né fuqi menjéhereé.

Gjyqtari raportues

Safet Hoxha

18



